
Аннотация 
Өзектілігі. Мақсаты. Мақалада колледждің бірінші курс студенттеріне оқу 

орнына бейімделуде педагогикалық жəне психологиялық қолдау көрсету мəселелері 
қарастырылған. Қолдаудың жалпы сипаты ашылған. Оқу орнына бейімделудің 
факторлары бойынша зерттеу жұмысының мəліметтерін көрсетілген. Мақала 
авторлары осы факторлардың жағымды жəне жағымсыз негіздерін зерттеп, атап 
көрсеткен. Бірінші курс студенттерінің оқу орнына келіп оқуда психологиялық жəне 
əлеуметтік жағынан көретін қиыншылықтарын, олардың себеп-салдарын талдап, 
педагогикалық қолдаудың ұйымдастыру формалары мен əдіс-тəсілдерін сипаттаған. 
Мақалада студенттер кəсіби оқу орнының талаптарына бірден үйрене алмайтындығы 
сипатталған. Үйлесімді жолдармен бейімделу шарттары қарастырылған.Педагогикалық 
қолдау талаптарына авторлар оқу бағдарламасын жеке даму траекториясына 
байланысты жүзеге асыру жолдарын айқындап көрсеткен.  

 
Аннотация 

Актуальность. Цель.  В статье рассматриваются проблемы психолого-
педагогической поддержки студентов первого курса в период их адаптации к обучению в 
педколледже. В статье уточнены понятия психологической и педагогической поддержки, 
основные условия использования поддержки для успешной адаптации студентов-
первокурсников, приведены некоторые методики по исследованию проблемы адаптации 
студентов. В статье рассмотрены возможности учета индивидуально-психологических 
особенностей студентов первого курса при их адаптации к условиям высшего учебного 
заведения. В работе также даны характеристики ключевым понятиям адаптации 
студентов первого курса к получению профессионального образования с позиций 
психологической, педагогической и социальной поддержки. Так, к социальной позиции в 
поддержке студента первого курса отнесены следующие: приобретение иного статуса – 
студента, относительная свобода в выборе траектории обучения, расширение 
коммуникации и группового взаимодействия, нейтральная позиция преподавателей по 
отношению к студентам, образовательная среда и комфортность психологической 
атмосферы для успешной адаптации.  

 
Аbstract 

Relevance. Goal. The article is devoted to the problems of psycho-pedagogical support of 
freshmen in the period of their adaptation to training in teacher training University. In the 
article there are specified the notions of psychological and pedagogical support, basic 
conditions of using support for successful adaptation of freshmen, there are also given methods 
on research of problems of students’ adaptation. The article deals with capabilities of taking into 
account individual psychological characteristics of freshmen in adaption to conditions of higher 
education institution. In the work there are also shown the characteristics of key concepts of 
freshmen 

Елбасымыз Н.Ə.Назарбаев айтқандай «білім-беру біздің дамуымыздың негізгі 

факторы. Білімді, сауатты халық- XXI ғасырдың адамзат тарихындағы дамудың негізгі 
қозғаушы күші. Қазір талантты, өз-өзіне сенімді, өз алдына мақсат қойған жəне осы 
мақсатты жүзеге асыратынерік-жігері бар адамдардың ғасыры. Біз жаңа ғасырдың 
талаптарына тез бейімделіп, қатаң бəсекелестікке дайын болуымыз керек. Жастар- жаңа 
идеяларға толы, болашақты ойлайтын ұрпақ»-деп қазіргі студент жастарымыздың 
болашағына үміт артты. Болашақ маманның кəсіби-білікті, тұғырлы азамат ретінде 
қалыптасуы, жеке тұлғалық дамуы, жоғары оқу орнындағы оқу процесінің алғашқы 
кезеңдеріндегі бейімделуімен байланысты.[1] 
 Қазіргі таңдағы соңғы зерттеулер көрсеткендей, студент жастар кез-келген оқу 
орнына түсу барысында, таңдаған оқу орнына сəйкес жаңа спецификалық факторлар 
кешеніне бейімделуі керек. Оған қоса, соңғы жылдардағы оқу іс-əрекеті мазмұны, 
талаптарының өзгергені соншалық, бейімделу механизмдері барлық қиыншылықтарға 
төтеп бере алмауда. Ал, ол өз кезегінде бейімделу процесінің əлсіреп нəтижесінде тоқтап, 
кейін түрлі салдарға əкелетіні əбден анық. Қазіргі оқу орнындағы, соның ішінде 
колледжде оқитын студент жастардың аса маңызды мəселелердің бірі, оқу орнына түскен 
студенттердің оқудың алғашқы кезеңдеріне бейімделу мəселесі болып отыр.[2].  
 Жеке адамның,яғни студент жастардың аралық қылықтың негізгі формалары жəне 
мінез бітістері тұрақтанады.  
 Қорытындысында,осы кезде колледж студенттерінің организмі оның биологиялық, 
психологиялық жəне əлеуметтік жақтарына əсер ететін өзгерістерден өтеді. Осы қырларды 
зерттеу, оқу арқылы студенттің сапасы мен мүмкіндігін жəне жасаралық жеке тұлғалық 
ерекшеліктерін аша аламыз. 
 Енді жаңа оқу орнының, колледждың табалдырығын аттаған студенттердің өмірі 
күрт өзгереді, яғни жатақханаға орналасу,пəндердің көбеюі, бағалау жүйесінің күрделенуі, 
жаңа достық қарым-қатынастардың құрылуы, жанұядан алшақтау, кəсіби мамандық 
таңдау, жанұялық өмірге дайындалу жалпы, алғанда студент бұрын соңды кездеспеген, 
өмірінде ешқандай болмаған мəселелермен кездеседі. Колледж қабырғасына түскен 
бірінші курс студенті өзінің өткен əлеуметтік ортасымен салыстырғанда мүлдем басқа, 
таныс емес ортаға түседі. Осындай өзгерістердің əсерінен адамда түрлі реакциялар туады: 
біреулер жаңашылдықты сəтті, басқалары қауіп, қорқынышпен қабылдайды. Бірақ, түрлі 
өзгерістерге қарамастан, əр адам өзінің мінез-құлықтық бейімделу механизмін жəне 
əлеуметтік бейімделуін өңдейді.[3] 
 Бейімделу (лат. Adapto- ыңғайлаймын, фр. adaptation- ынғайлылық)- сыртқы 
ортаның жағдайына тұлғаның, əлеуметтік топтың ыңғайлануы.[4] 

«Бейімделу»түсінігі бойынша мынадай анықтамалар анықталды.  
1.Бейімделу – бұл жеке тұлғаның əлеуметтік ортаға белсенді араласуы. 
2.Бейімделу – бұл осы үрдістің нəтижесі. Бұл құрамдас бөліктердің бірлігі жеке 

тұлғаның мақсаты мен дұрыс бағдарына байланысты. 
Тар мағынада біз бейімделуді өндіру үрдісі деп қарастырамыз, өз мүмкіндігіне 

қарай оқытушының көмегімен тұлғаның мақсатты түрде жүйеленуінің ұтымды тəртібі, 
оқудың  жаңа бағытымен байланысты оның қызметінің құрылымын қалыптастырады.[5] 

Əлеуметтік бейімделу адамның əлеуметтенуінің қажетті шарты. Ол өзіне, 
өзгелерге қарым-қатынасын, іс-əрекетін бейнелеп, əлеуметтік үдерістер мен құбылыстарға 
белсенді қатысып, осыған байланысты өзінің табиғи əлеуметтік жетілуін қамтамасыз 
етеді.Табиғат адамды əлеуметтік бейімделуге жəне əр түрлі өмірлік ортадағы əрекетіне 

орай, əлеуметтік үдерістерге бейімделуін қалыптастырған. Ондай мүмкіндіктер əр 
адамның бойында бар жəне ол əр түрлі болады. Осыған байланысты адамдар əр түрлі 
жағдайларға, сонымен қатар өте күрделі жəне жағымсыз жағдайларға да бейімделе алады. 
Адамның əлеуметтік бейімделуінің көрсеткіші, оның сол ортаға қанағаттануы, өзін 
бейнелеуі жəне соған сəйкес тəжірибесінің қалыптасуы. 

Əлеуметтік бейімделу-жеке адамның ортаға бейімделуі, барлығымен бірге болу. 
Балаға барлық бағытта көмектесу. Баланың əлеуметтік қалыптасуы мен дамуына жағдай 
тудыруға, оны əлеуметтік өмірге араластыруға жəне өз бетінше өмір сүре білуіне 
көмектесуге бағытталған. 

Колледж жастарын əлеуметтік өзгерістерге бейімдеу, олардың қажеттіліктерінің 
негізінде жоспарланып, мынадай негізгі бөлімдерден құралады. 

Студенттерді əлеуметтік ортаға бейімдеу бағытындағы іс-əрекеттерімізді саралай 
келе, төмендегідей нəтижелерге қол жеткіземіз: 

– əрбір колледж студентіне жан-жақты қолдау болған кезде ғана өз-өзін 
құрметтей отырып, өз ісіне талдау жасап, өзінің жасаған іс-əрекеттеріне 
жауапкершілікпен қарайтын болады; 

– студент өзінің жақсы жақтарын танып, өз бойындағы адами құндылықтарын 
оң қалыпты дəрежеде қалыптастырады. 

– өзін жан-жақты дамыған, рухани адамгершілігі мол, басқаларға 
сүйіспеншілікпен, құрметпен қарайтын, өмір сүруге деген құштарлығы жоғары жеке тұлға 
болып қалыптасады [6].  

Студенттердің оқу жағдайларына бейімделуі тұлғаның əлеуметтік ортаға бейімделуі 
негізінде жаңа тұлғалық қасиеттерінің қалыптасуымен, жаңа жағдайларға сай өсу 
динамикасының тепе-теңдігін сақтауымен байланыста қарастырылды.  
       Осы жерде дұрыс түсіну үшін «оқу» жəне «оқу əрекеті» түсініктерінің мəн-мағынасын 
ажыратып алған жөн. Кейде бұл категориялар теңдестіріле қарастырылады. Іс жүзінде 
олай емес. «Оқу» түсінігі құбылысты білдіреді, ал «оқу əркеті»- бұл процестің уақыт жəне 
кеңістікте дамуы, оның кезеңдерінің бірізді ауысып баруы.  
       Оқу əрекеті- шынайы болмыстағы қиын да күрделі процесс. Ол өз ішіне көптеген 
құрылымы, деңгейі əр текті жəне табиғаты бір-біріне ұқсамаған сан қилы байланыстары 
мен қатынастарын қамтиды. Сондықтан да «оқу əрекеті» түсінігіне толық жəне жан-жақты 
анықтама беру қиындау. Солай да болса, қазіргі педагогика ғылымында «оқу əрекеті» 
ұғымына орай келесідей анықтама қабылданған:«оқу əрекеті– бұл барысында білім беру, 
игеру, тəрбиелеу жəне дамыту міндеттерін іске асыруға бағытталған оқытушы мен оқушы 
арасындағы мақсат бағдарлы өзара байланысты іс -əрекет».  
Оқу əрекеті екі тарапты сипатқа ие. Оның құрамы өзара табиғи байланыстағы екі түрлі 
əрекеттен тұрады: оқыту –оқытушының оқу материалын меңгеруге орай ұйымдастыратын 
оқу-үйрету іс-əрекеттері жəне оқып үйрену – білім меңгеру мақсатындағы студенттің іс-
əрекеттері. Бұл екеуі арасындағы байланыстырушы тетік – бірлікті іс-əрекеттерді 
жанамаластыратын оқу мазмұны.  

Оқу əрекеті бірнеше қызметтерді – білімдендіру, дамыту, тəрбиелеу, ынталандыру 
жəне ұйымдастыру – атқарады. Бұлардың бəрі кешенді іске қосылады, алайда, тəжірибелік 
іс-əрекетті дұрыс ұйымдастыру, оқу міндеттерін тиімді жоспарлау үшін олардың əрбіреуін 
өз алдына қарастырған жөн.  

Оқу əрекеті білімдендіру қызметі ең алдымен білім, ептілік, дағдыларды, 
шығармашылық іс-əрекет тəжірибесін қалыптастыруға бағытталады [7]. 

Əлеуметтік бейімделу — бұл колледждегі білім беру ортасы мен оқу жағдайларын 
ұйымдастыру, студенттің оған деген қарым–қатынасының өзгерісі. Əлеуметтік бейімделу 
- адамның, əлеуметтік топтың жəне əлеуметтік ортадағы əлеуметтік өзара əрекеттесудің 
ішкі ортасының салыстырмалы тұрақтылығын сақтауға бағытталған қоршаған орта 
жағдайларына бейімделу негізінде жатқан колледж студенттерінің психологиялық жəне 
физиологиялық реакцияларының тіркесімі. 

Колледжде бірінші курс студентінің бейімделуінің əлеуметтік деңгейі көптеген 
факторларды анықтайды: 

 Студенттің тұлғалық ерекшелігі; 
 Тұлғасы; 
 Іскерлік қабілеттілігі мен тəртібі; 
 Құндылықтары мен академиялық белсенділігі; 
 Денсаулық жағдайы; 
 Əлеуметтік ортасы; 
 Отбасылық деңгейі;  

Осы факторлар арқылы колледж студенттерінің бейімделу қабілетін, əлеуметтік ортаға 
бейімделуін жəне жаңа ортада өзін-өзі ұстау тəртібін,бейімделу деңгейін анықтап білуге 
болады [8]. 

Əрколледж студентінің  бейімделу үрдісі əр түрлі жүреді. Еңбек стажы бар жас 
адамдар студенттік өмірмен тұрмысқа жеңіл жəне тез бейімделеді, ал кешегі оқушылар – 
колледждегі  жұмыстарға  жақсы бейім. Студенттік топтың міндеті – жалпы оптималды іс-
əрекет үшін жағдай жасау. 

Əдетте, барлық оқу орындарында бірінші курстықтарды оқу орны жағдайына 
бейімдеуге көмектесетін арнайы іс-шаралар жүйесі жоспарланады. Маңыздырақ іс-
шаралар қатарына «Колледж студенттеріне арнау», «Мамандыққа кіріспе» курсының 
оқытылуы, алдыңғы қатарлы мұғалімдер мен бірінші курс колледжбілімалушы 
студенттерінің сөз сөйлеуі, бақылау, бағалау шаралары жатады». 

Бірінші курс студенттерімен негізгі жұмыс міндеттерінің бірі – ол өз беттік 
жұмыстың рационализациялау мен оптимизациялаумен оларды таныстыру болып 
табылады. 

Студенттердің өздік жұмысын семинар, практикалық жəне зертханалық сабақтары 
арқылы бақылайтын кейбір студенттер тарапынан сəйкес талаптарды орындаудан қашып 
жəне оған енжарлық танытулары да байқатады. 

Мамандарды даярлаудың сапасын көтеру үшін үлкен резервтері студенттер білімін 
бақылауды жүзеге асыруды ашады. Емтихандық сессияларда үлгерімдікті бақылау жүйесі 
студенттердің тек сол кезде ғана дайындалып, кейіннен ұмытуға себепші болатын жағдай 
ғана. Студенттердің кітаппен жұмыс жасау, бүкіл семестр бойына жүйелі түрде 
дайындалмауы кездейсоқ емес. 

